
ADMINISTRACION LOCAL

MUNICIPAL

VEDRA
Secretaria-Intervencion

Bases reguladoras do Programa de Vivendas Baleiras do Concello de Vedra
ANUNCIO

PROGRAMA DE VIVENDAS BALEIRAS - CONVOCATORIA

Aprobadas pola Xunta de Goberno Local, en sesion ordinaria celebrada o dia oito de febreiro de 2017, as Bases Regu-
ladoras do Programa de Vivendas Baleiras do Concello de Vedra, publicanse na sua integridade, abrindose o prazo para a
presentacion de solicitudes, tanto de incorporacion de vivendas ao Programa como de acceso as mesmas

BASES REGULADORAS DO PROGRAMA DE VIVENDAS BALEIRAS DO CONCELLO DE VEDRA

INSTITUTO GALEGO
DAVIVENDA E SOLO

E obxecto das presentes bases a regulacion dos aspectos materiais, persoais, formais e procedimentais do Programa
de Vivendas Baleiras do Concello de VEDRA implantado no mesmo e que se desenvolvera de conformidade co acordo de
adhesion ao Convenio de colaboracion entre o IGVS e a FEGAMP para o desenvolvemento de dito programa no ambito do
Plan Galego de Rehabilitacion, Aluguer e Mellora do Acceso a Vivenda 2015 - 2020 (Plan RehaVlta) aprobado no mesmo
acordo antes indicado e asinado o dia 27 de xaneiro de 2017.

TITULO 1.-INCORPORACION DE VIVENDAS AO PROGRAMA DE VIVENDAS BALEIRAS
CAPITULO I.-CARACTERISTICAS E POSTA A DISPOSICION DAS VIVENDAS

Artigo 1.-Condicions e caracteristicas das vivendas.

1. Para a sua incorporacion ao Programa de Vivendas Baleiras as vivendas deberan reunir como minimo as seguintes
caracteristicas:

a) Ter a consideracion de vivenda libre ou non estar sometida a ningunha limitacion para arrendala derivada da sua
cualificacion como vivenda protexida.

b) Non ter cargas que impidan o seu arrendamento, e carecer de limitaciéns por razéns de legalidade urbanistica.
c) Estar desocupada e susceptible de uso, cando menos, desde o momento da solicitude de incorporacién ao programa.
d) Reunir as condiciéns esenciais de habitabilidade e idoneidade para o seu arrendamento.

e) Estar de alta nos subministros basicos de auga, lixo, gas e /ou electricidade ou susceptible de estalo no momento
da formalizacion do contrato de arrendamento e estar ao dia no pagamento dos correspondentes recibos.

2. As vivendas poderanse arrendar con ou sen mobles, pero, en calquera caso, deberan contar con instalacion de
auga quente, con cocina equipada con mobiliario e electrodomésticos basicos, entendéndose por tales cocifia con forno
incorporado e lavadora.

3. Poderan incorporarse ao programa calquera tipo de vivendas que rednan as condiciéns sinaladas nos apartados
anteriores sexa cal sexa a sUa tipoloxia edificatoria (residencial colectiva nun edificio en réxime ou non de propiedade
horizontal; vivenda unifamiliar; complexo inmobiliario; etcétera).

4. Non sera preciso que a vivenda se atope inscrita no censo de vivendas baleiras da C. A. De Galicia creado e regulado
polo Decreto da Xunta de Galicia 17/2016 de 18 de febreiro (DOGA do 26 de febreiro de 2016)

5. No programa non se admitiran vivendas que non rednan as condicidns, requisitos e caracteristicas sinaladas neste
artigo. Tampouco se admitiran as solicitudes de incorporacién daquelas vivendas nas que a criterio do Concello concorra
algunha das seguintes circunstancias: ter un entorno que as faga dificilmente alugables, en atencién a situacion, as
caracteristicas ou as condiciéns de accesibilidade da vivenda ou do edificio ao que pertenza; ou cando para reunir as con-
diciéns esenciais de habitabilidade e idoneidade sexa necesario a realizaciéon de obras que requiran un prazo de execucién
estimado superior a tres meses.

Artigo 2.-Renda taxada.

O prezo da renda do aluguer das vivendas incorporadas ao Programa de Vivendas Baleiras non podera ser superior a
250 €. Aos efectos de determinarse o prezo das vivendas de superficie menor a 90 m? seguiranse os seguintes criterios:

* Para efectos de determinar dito prezo maximo, establécese unha superficie maxima computable das vivendas de
90 metros cadrados.

* PEntenderase que dito prezo maximo inclie os anexos, rocho e garaxe, que xunto a vivenda sexan obxecto do
contrato de arrendamento.

* PDeste xeito, 0 prezo maximo por metro cadrado destas vivendas sera de 2,78 € sempre que a vivenda dispona

de rocho e garaxe. En caso contrario, poderase minorar este prezo maximo nun 8% cando careza de garaxe e nun
2% cando careza de rocho.

* PPara fixar o importe da renda, tamén se podera ter en conta os prezos medios de mercado da zona onde este

situada a vivenda, se se acredita que estes son inferiores os obtidos mediante a aplicacién do previsto neste
artigo.

* Prezo maximo de renda por vivenda:

Renda méxima Superficie tipo Prezo/m?

250 € 90 m? 2,718 €

Artigo 3.-Posta a disposicion das vivendas.

1. A posta a disposicidon das vivendas para o seu arrendamento no marco do Programa de vivendas baleiras, realizarase
de forma voluntaria polos seus titulares.

2. A posta a disposicion implicard o compromiso de arrendar a vivenda no marco do Programa de vivendas baleiras por
un prezo non superior & renda taxada.

3. A duracién da posta a disposicion da vivenda sera de tres anos, contados a partir da data de inicio dos efectos do
primeiro contrato de arrendamento que se subscriba no marco do programa.

CAPITULO I1.-PROCEDEMENTO DE INCORPORACION DE VIVENDAS

Artigo 4 .-Solicitude de incorporacion de vivendas ao Programa de vivendas baleiras.

1. Poderan solicitar a incorporacién ao Programa de vivendas baleiras as persoas titulares das vivendas que cumpran
0s requisitos e condiciéns esixidas no artigo 1 das presentes bases asi como as persoas fisicas e xuridicas que acrediten
a disposicion de uso das mesmas e/ou estean habilitados para a formalizacién de contratos de aluguer das mesmas.

2. 0 prazo para a presentacion de solicitudes estara aberto de xeito permanente para facilitar a maxima participacion
no programa.

Por resolucién da persoa que ostenta a titularidade da alcaldia ou persoa que ostente as competencias en materia de
vivenda, por delegacién de aquel, poderase acotar temporalmente un prazo dentro do ano natural para a presentacion de
solicitudes; ampliar o mesmo e pechalo con antelacién a data inicialmente prevista en funcién de que se acaden ou non
un nimero de vivendas estimadas suficientes para o seu arrendamento nun determinado periodo ou na correspondente
anualidade. As resoluciéns de modificacién ou de peche do prazo de presentacion de solicitudes publicaranse no Boletin
Oficial da Provincia, no taboleiro de anuncios do Concello ou na sede electrénica municipal.

3. As solicitudes para a incorporacion de vivendas dirixiranse ao Concello e presentaranse no modelo normalizado de
solicitude que figura como ANEXO | a estas bases, nas oficinas de Rexistro do Concello.

4. Xunto coas solicitudes debera presentarse a seguinte documentacion:

a) NIF da persoa titular da vivenda, ou quen dispona dun dereito xuridico para efectuar o contrato de arrendamento.
b) Relacion de persoas titulares da vivenda.

¢) Nota simple informativa, actualizada, con indicacion de cargas expedida polo Rexistro da Propiedade.

d) Ultimo recibo do Imposto de Bens Inmobles (IBI) da vivenda e, no seu caso, do rocho e/ou garaxe obxecto de arren-
damento, ou certificacién da referencia catastral. No seu defecto, referencia catastral do inmoble ao que pertenza a vivenda
ou a solicitude de declaracion catastral xunto coa documentacién que permita a identificacién da vivenda.

e) Descricion das caracteristicas da vivenda e inventario de electrodomésticos e, no seu caso, mobles dos que dispona
a vivenda.

f) Declaracién responsable de que non existen procedementos administrativos ou xudiciais en curso que afecten a
vivenda ou a sua titularidade.

g) Declaracion responsable de que a vivenda non ten cargas que impidan o seu arrendamento e que carece de limita-
ciéns por razén de legalidade urbanistica; asi como de que a vivenda esta desocupada e susceptible de uso.

h) Declaracion responsable de estar ao dia no pagamento dos recibos de auga, luz, gas e lixo.

i) Declaracion responsable do compromiso de poner a disposicion do Concello a vivenda durante tres anos, a contar
dende a data de formalizacién do primeiro contrato, para o seu arrendamento no marco do Programa de Vivendas Baleiras.

A permanencia no programa non se prolongara mais ala deste periodo de tres anos, por causa de sucesivos contratos de
arrendamento.

Artigo 5.-Inspeccion técnica.

1. Unha vez completa e correcta a solicitude, o Concello procedera a inspeccion técnica co obxecto da comprobacion
das condicions de habitabilidade e idoneidade da vivenda para o arrendamento, asi como para a taxacion da renda segundo
o establecido neste acordo. Logo da visita de inspeccion elaborarase o correspondente informe técnico sobre o cumprimen-
to das citadas condicions.

2. Se a vivenda precisase obras e actuaciéns de reforma para reunir as condiciéns necesarias para o seu arrendamento
no marco do Programa de Vivendas Baleiras, faranse constar no informe técnico.

Do dito informe darase traslado ao titular da vivenda para que, no prazo de tres meses, realice as obras e actuacions
recollidas no mesmo. Dito prazo podera prorrogarse por un periodo non superior a dous meses, a peticion previa de parte
interesada e sempre que quede acreditada a concorrencia de causas imprevistas que xustifiquen a demora na execucion
das reformas.

Cando na vivenda s6 se detecten defectos que requiran pequenas reparaciéns ou reposiciéns, o prazo para a sua
realizacion sera dun mes.

A non realizacion das reformas ou reparacions nos prazos establecidos, serd causa de denegacion da incorporacion da
vivenda ao programa.

3. Comunicada a finalizacion das obras e actuaciéns de reforma ou, no seu caso, das pequenas reparacions, realizara-
se unha nova visita de inspeccidon para comprobar e verificar a sda execucion emitindose o correspondente informe.

Artigo 6.-Proposta de incorporacion e aceptacion das condicions.

Unha vez comprobadas as condicions de habitabilidade e idoneidade da vivenda para o seu arrendamento, asi como o
cumprimento das demais caracteristicas e requisitos establecidos neste acordo, elaborarase a proposta de incorporacién
ao Programa de Vivendas Baleiras, condicionada & aceptacién das condiciéns recollidas na mesma para o seu posterior
arrendamento.

Na mesma, farase constar, entre outros, o resultado da inspeccién ou inspeccioéns realizadas, con indicacién das carac-
teristicas da vivenda, asi como a renda taxada pola que se arrendara a vivenda no marco do Programa de vivendas baleiras.

Artigo 7.-Declaracion de “vivenda en réxime de arrendamento incorporada ao Programa de vivendas baleiras”.

1. Unha vez revisada a vivenda e considerada apta, procederase a sua declaracion como “vivenda en réxime de
arrendamento incorporada ao Programa de Vivendas Baleiras”. Con caracter mensual comunicarase ao IGVS a relacion de
vivendas dadas de alta no programa, remitindo unha listaxe con todas elas, nos primeiros cinco dias do mes seguinte ao
da sua incorporacién

2. A declaracién sera competencia da persoa que ostente a titularidade da Alcaldia, ou de quen a tefia delegada e
ostente as competencias en materia de vivenda.

3. A incorporacion da vivenda ao Programa de vivendas baleiras non outorgara ningun dereito econémico, respecto a
obtencion das garantias previstas neste acordo, en tanto non se formalice o primeiro contrato de arrendamento.

Artigo 8.-Causas de baixa das vivendas.

1. Seran causas de baixa:

a) Polo transcurso do prazo de posta a disposicidon de tres anos dende o primeiro contrato de arrendamento.

b) Cando a vivenda quede desocupada por resolucién do contrato de arrendamento a instancia ou por causa imputable
ao arrendador ou ao arrendatario, no caso de que xa non dea tempo a asinar un novo contrato para o periodo fixado na
clausula quinta do convenio (isto é, con posteridade ao 31 de decembro de 2017).

c) Por incumprimento das obrigas que lle corresponden como persoa propietaria ou arrendadora da vivenda, asi como
pola inobservancia dos compromisos e condiciéns derivados da incorporacion da vivenda ao Programa de Vivendas Baleiras.

d) Por tratarse dunha vivenda dificilmente alugable, entendéndose que concorre dita causa cando estando desocupada
transcorran mais de nove meses sen formalizar un contrato de arrendamento, por falta de demanda.

Asi mesmo, procedera a baixa temporal no programa, cando a vivenda permaneza desocupada por obras.

e) Cando a vivenda deixe de servir para 0 uso que se destina, por vicios ocultos, caso fortuito ou forza maior, asi como
por calquera outra causa que xustifique a exclusion do programa.

TiTULO 11.-CONDICIONS PARA O ACCESO AS VIVENDAS INCORPORADAS AO PROGRAMA
CAPITULO I.-DEMANDANTES DE VIVENDA EN REXIME DE ARRENDAMENTO INCORPORADAS AO PROGRAMA

Artigo 9.-Requisitos das persoas demandantes de vivenda do Programa.

Entendese como unidade familiar ou de convivencia, ao conxunto de persoas que habitan e gozan dunha vivenda de
forma habitual e permanente e con vocacién de estabilidade, con independencia da relacién que exista entre todas elas.
Unha unidade de convivencia pode estar composta por varias unidades familiares, interesadas en acceder a unha vivenda
en réxime de arrendamento incorporada ao Programa de vivendas baleiras.

As unidades familiares ou de convivencia deberan reunir os seguintes requisitos:

a) Ter uns ingresos entre 1 e 2,5 veces o IPREM, de acordo co prorrateo establecido no artigo 12. Excepcionalmente,
podera exceptuarse do cumprimento de acreditar o limite minimo de ingresos cando se trate de situaciéns de emerxencia
social que deberan ser singularmente avaliadas. En todo caso, deberase acreditar no expediente de adxudicacién a per-
cepcion duns ingresos econémicos minimos ou de axudas, publicas ou privadas, que lles permitan facer fronte as obrigas
econémicas que deriven do contrato de arrendamento. Nestes supostos, con caracter previo a adxudicacion debera revisar-
se a situacion particular no seo da da Comision de Seguimento prevista no convenio que debera verificar a suficiencia de
recursos para o pago da renda, elevando a proposta correspondente ao érgano municipal competente.

Con caracter xeral, a renda que debe aboar a persoa inquilina non debe ser superior ao 30% dos seus ingresos, cues-
tion que debera de quedar debidamente acreditada no expediente de adxudicacién.

b) Non ter a persoa solicitante nin ningin outro membro da unidade de convivencia unha vivenda en propiedade, a

menos que non dispona do seu uso e disfrute, nin do usufruto doutra vivenda en todo o territorio nacional, ou se trate dunha
vivenda inadecuada ou insuficiente.

Entenderanse como condiciéns de inadecuacién ou insuficiencia as seguintes:

1) Presimese inadecuados os edificios e vivendas que non tefian unha finalidade propiamente residencial e os que se
atopen en situacion de ruina, asi como as vivendas que tefan deficiencias, non imputables a falta de mantemento por parte
da persoa solicitante, que afecten de forma notoria & habitabilidade, debidamente acreditadas por técnico competente.

2) Considerase que unha vivenda ten unha superficie insuficiente para a composicién da unidade familiar cando a cada
ocupante lle correspondan menos de 10 m? de superficie til, non computandose para o efecto a correspondente a banos,
corredores e tendais.

3) Enténdese que unha vivenda é inadecuada por causa de mobilidade cando a sua configuracién arquitecténica, dis-
tribucién espacial, localizacién ou accesos supoiian unha grave perda de funcionalidade para a persoa membro da unidade
familiar ou de convivencia con mobilidade reducida.

c) Atoparse nunha situacién persoal ou familiar que supofa unha dificultade para acceder a unha vivenda de alugueiro
Nno mesmo municipio.

d) Non ter parentesco por vinculo de matrimonio ou outra relacion estable analoga, por consanguinidade ou adopcion,
ata segundo grado, coas persoas arrendadoras.

e) Debera quedar acreditado o grao de integracién social. En concreto, non habera antecedentes de ter incumprido rei-
teradamente as normas de convivencia. A estes efectos, poderan ser excluidas aquelas persoas que en virtude do informe
emitido polos servizos sociais, conste que incumpriron reiteradamente as normas de comunidade.

Artigo 10.-Colectivos prioritarios.

1. Para o acceso as vivendas en réxime de arrendamento incorporadas ao Programa de vivendas baleiras, teran a
condicion de colectivos prioritarios os seguintes:

a) Unidades familiares ou de convivencia afectadas por procedementos de execucién hipotecaria, sen necesidade de
que exista unha resolucién xudicial de finalizacién do citado procedemento xudicial.

b) Unidades familiares ou de convivencia afectadas por un procedemento xudicial de desafiuzamento por impago de
rendas da sua vivenda habitual.

¢) Unidades familiares ou unidades de convivencia con fillos menores asi como familias numerosas e familias mono-
parentais con fillos a cargo.

d) Unidades familiares ou de convivencia nos que existan mulleres vitimas de violencia de xénero, sempre que o
documento acreditativo da situacion de violencia fora adoptado ou emitido nos 6 meses inmediatamente anteriores a data
de presentacidon da solicitude da vivenda. Asi mesmo, sera preciso que a orde de proteccion ou a medida cautelar estean
vixentes.

e) Unidades familiares ou de convivencia nos que existan persoas maiores de 65 anos ou persoas dependentes ou con
discapacidade reconecida igual ou superior 6 33 %, sempre que quede demostrado que formaban parte da unidade familiar
con data previa 6s 6 meses inmediatamente anteriores & data de presentacion da solicitude de incorporacion 6 programa.

f) Unidades familiares ou de convivencia nas que existan persoas que foran beneficiarias de axudas ao aluguer no
marco de programas xestionados polo IGVS e que, unha vez vencido o periodo méaximo de percepcion das mesmas, perma-
nezan nunha situacion de desproteccién ou especial vulnerabilidade.

g) Unidades familiares ou de convivencia con dificultades para asumir o custo do arrendamento dunha vivenda e que
foran privadas da sua vivenda habitual por danos sufridos nesta, derivados dunha circunstancia imprevisible e sobrevida,
tales como incendios, inundaciéns, etc.

2. A pertenza a un destes grupos acreditarase documentalmente ou mediante informe do servizos sociais do Concello
onde se atopa a vivenda ou onde resida a unidade familiar ou de convivencia ou calquera medio de proba vélido en dereito
que o acredite.

Artigo 11.-Entidades sen animo de lucro.

Sen prexuizo do anterior, o Concello tamén podera adxudicar as vivendas incorporadas ao Programa de Vivendas Ba-
leiras a aquelas asociacions e entidades sen animo de lucro para ser destinadas aos colectivos sinalados anteriormente.

A estes efectos, as entidades deberan de inscribirse no programa coma demandantes.
Artigo 12.-Determinacion e ponderacion de ingresos.

1. Os ingresos da unidade de convivencia, determinaranse calculando o prorrateo mensual dos ingresos netos corres-
pondentes a cada un dos seus membros durante os tres meses anteriores ao da presentacion da solicitude.

2. Aos ingresos familiares determinados consonte ao anterior aplicarase, en funcién do ndmero de membros da unida-
de familiar, o coeficiente multiplicador corrector seguinte:

— Familias de un membro: 1,00.

— Familias de dous membros: 0,90.

— Familias de tres membros: 0,80.

— Familias de catro membros: 0,75.

— Familias de cinco ou méais membros: 0,70.
Artigo 13.-Renda maxima segundo nivel de ingresos.

As unidades familiares ou de convivencia que retdnan os requisitos e condicions establecidas neste acordo, poderan
optar as vivendas en réxime de arrendamento incorporadas ao Programa de vivendas baleiras cuxo prezo de renda mensual
non sexa superior ao 30% dos seus ingresos, salvo nos casos excepcionais previstos neste acordo. Esta situacion que

debera ser comprobada e certificada polo Concello, quedara debidamente acreditada no expediente de adxudicacién da
vivenda.

CAPITULO I1.-REXISTRO MUNICIPAL DE SOLICITANTES DE VIVENDA

Artigo 14.-Solicitude de incorporacion.

1. Todas as unidades familiares ou de convivencia que queiran acceder a vivendas en réxime de arrendamento incorpo-
radas ao Programa de vivendas baleiras deberan solicitalo ante o Concello.

2. 0 Concello anotara nun rexistro municipal creado ao efecto, aos solicitantes asignandolles un numero de orde.

3. Na adxudicacion da vivenda terase en conta o citado ndmero de orde, xunto coa necesidade de casar as caracte-
risticas da unidade de convivencia coa das vivendas de alta no programa e a renda mensual. Podera valorarse, tamén, a
necesidade urxente de vivenda nos casos de emerxencia social.

4. A solicitude realizarase no modelo que figura como Anexo Il a este acordo e xunto con ela debera presentarse
debidamente a documentacién sinalada no artigo seguinte.

5. Calquera variacidén nas circunstancias persoais ou econémicas da unidade familiar ou de convivencia que se produza
con posterioridade a solicitude inicial de incorporacién ao programa sera comunicada de xeito oficial, mediante a achega da
documentacién que a acredite, aos efectos de que ter en conta e valorada coa puntuacion que proceda nos procedementos
de adxudicacion que se celebren.

Artigo 15.-Documentacion.

1. Xunto coa solicitude deberd acompanarse a documentacion xeral e maila especifica para determinados colectivos
que se relacionan nos apartados 2 e 3 deste artigo.

2. Documentacion xeral:

a) Acreditacion dos ingresos netos correspondentes a cada un dos seus membros durante os tres meses anteriores
ao da presentacion da solicitude.

b) Fotocopia do DNI ou NIE de todas as persoas membros da unidade familiar ou de convivencia; no caso de fillos
menores de idade que non tenan DNI, fotocopia do Libro de Familia; e no caso de estranxeiros NIE.

3. Documentacién especifica para determinados colectivos:

a) Mulleres vitimas de violencia de xénero. Para a acreditacion da dita situacién debera aportarse algun dos seguintes
documentos:

— Certificacion da orde de proteccion ou medida cautelar, testemuio ou copia autenticada da secretaria xudicial da
propia orde de proteccién ou medida cautelar.

— Sentenza de calquera orde xurisdicional, que declare dita situacion.
— Informe do Ministerio Fiscal que indique a existencia de indicios de violencia.
— Informe dos servizos de acollida.
— Certificacion e/ou informe dos servizos sociais €/ou sanitarios da Administracion Publica Autonémica ou Local.
— Calquera outro que se estableza legal ou regulamentariamente para a acreditacion da dita situacion.
b) As familias numerosas: acreditacion da condiciéon de familia numerosa .
c) As familias monoparentais con fillos: acreditacién da citada condicién.

d) As persoas dependentes ou con discapacidade oficialmente reconecida: certificacion de dependencia ou discapaci-
dade expedida polos correspondentes servizos da Conselleria de Politica Social.

e) Persoas perceptoras de prestacions: certificacion ou informe sobre a contia da prestacion percibida.

4. Declaracion xurada de non ter, a persoa solicitante nin ninglin outro membro da unidade de convivencia, unha vivenda
en propiedade, a menos que non dispona do seu uso e disfrute, nin do usufruto doutra vivenda en todo o territorio nacional.
O Concello podera solicitar un indice de titularidades rexistrais inmobiliarias da persoa solicitante, ou da sta unidade de
convivencia, no caso de consideralo necesario.

Artigo 16.-Causas de baixa no rexistro de solicitantes de vivenda.
1. Seran causas de baixa no rexistro de demandantes as seguintes:
a) Deixar de cumprir os requisitos establecidos nestas bases.

b) Ter renunciado por duas veces a vivendas adxudicadas ao abeiro deste programa. Non se poderan volver a anotar
ata que transcorra un ano desde a data da Ultima renuncia.

Para ditos efectos, non se terdn en conta as renuncias nas que concorra algunha das causas xustificadas como que a
vivenda esta situada nunha zona alonxada do entorno familiar, laboral ou asistencial, sempre que quede suficientemente
acreditada a especial dificultade que iso suporia para a vida cotidn da unidade familiar ou de convivencia.

c) Non ocupar a vivenda no prazo dun mes desde a subscricion do contrato de arrendamento, salvo causa de forza
maior.

d) Ter resolto o contrato formalizado ao amparo do programa de vivendas baleiras por falta de pago da renda do arren-
damento da vivenda ou por calquera outra causa imputable & arrendataria. Nestes supostos, non se poderan volver a anotar
no Rexistro ata que transcorra 1 ano desde a data da desocupacién ou desaloxo da vivenda incorporada ao Programa.

2. A celebracion dun contrato de arrendamento ao abeiro do Programa de vivendas baleiras producira a baixa automa-
tica no rexistro.

TITULO 11.-PROCEDEMENTO DE SELECCION E RELACION ARRENDATICIA
CAPITULO I.-PROCEDEMENTO DE SELECCION E ADXUDICACION

Artigo 17.-Principios xerais.

1. A seleccién de arrendatarios e a adxudicacion de vivendas incorporadas ao Programa de vivendas baleiras realizara-
se entre as unidades familiares e de convivencia que retinan os requisitos establecidos nas presentes bases e de acordo
cos seguintes principios e criterios:

* Publicidade, concorrencia competitiva, transparencia e obxectividade.

* Correspondencia da renda do aluguer co nivel de ingresos da unidade familiar ou de convivencia, segundo o sina-
lado neste acordo.

* Maxima adecuacién das vivendas as preferencias, caracteristicas e composicion da unidade familiar ou de
convivencia.

* Valoracion das necesidades de emerxencia que precisen dunha urxente adxudicacion.

2. Teran prioridade para ser adxudicatarios as unidades familiares ou de convivencia pertencentes aos colectivos
prioritarios definidos nas bases da convocatoria, ou con necesidade urxente de vivenda nos casos de emerxencia social.

Artigo 18.-Procedemento de seleccion de arrendatarios e adxudicacion de vivendas.

1. A seleccion de potenciais arrendatarios realizarase entre as unidades familiares ou de convivencia anotadas no
Rexistro, consonte aos principios e criterios de prioridade e preferencia sinalados nas presentes bases.

2. 0 Concello podera verificar o cumprimento dos requisitos das unidades familiares ou de convivencia que resulten

seleccionadas €, no seu caso, requirir a documentacion que sexa precisa para a comprobacion das circunstancias alega-
das, no caso de non telo feito antes.

3. A persoa que ostente a alcaldia do Concello, ou aquela en quen delegue, adxudicara as vivendas de acordo aos
criterios mencionados no artigo 14°. 3, e comunicarallo & persoa adxudicataria para que acepte ou rexeite a solicitude no
prazo maximo de cinco dias habiles.

4. Unha vez aceptada a adxudicacion, procederase a formalizaciéon do contrato de arrendamento de acordo co estable-
cido no artigo 19.

5. Nos supostos en que os ingresos das unidades solicitantes non acaden o IPREM poderase proceder, a criterio do
correspondente 6rgano municipal, a valorar a posibilidade de adxudicacién excepcional de acordo ao establecido no artigo
9.a).

6. De acordo ao establecido no artigo 11, os concellos tamén poderan adxudicar as vivendas incorporadas ao Programa
de Vivendas Baleiras a aquelas asociaciéns e entidades sen animo de lucro para ser destinadas aos colectivos sinalados
anteriormente.

CAPITULO I1.-CONTRATO DE ARRENDAMENTO E RELACION ARRENDATICIA

Artigo 19.-Formalizacion do contrato de arrendamento.

1. O contrato de arrendamento sera formalizado por escrito no modelo-tipo que figura como ANEXO Il e asinarase pola
arrendadora e a arrendataria, debéndose presentar unha copia na correspondente oficina municipal 0 mesmo dia da sua
sinatura, de non terse realizado a sinatura nas propias dependencias municipais

2. Ao contrato de arrendamento xuntarase o inventario da vivenda, asinado por ambalas duas partes en proba da sua
conformidade co estado e condiciéns de ocupacidon da vivenda. Asi como unha declaracion responsable de tdédalas persoas
integrantes da unidade familiar ou de convivencia que residirdn na vivenda.

3. Cando para a determinacién dos requisitos de renda se tefian en conta os ingresos de mais dun membro da unidade
de convivencia, o contrato de arrendamento sera asinado por todos eles, asumindo expresamente de xeito solidario a
responsabilidade que se puidera derivar polo impago da renda

4. No momento da formalizacién do contrato, a persoa arrendataria aboara a primeira mensualidade por adiantado,e
faré entrega da fianza en contia equivalente a unha mensualidade da renda. A parte arrendadora debera proceder ao seu
depdbsito no correspondente servizo do IGVS, na mesma data da sinatura do contrato, entregando unha copia do resgardo
para o arquivo no correspondente expediente.

5. A formalizacion do contrato serda comunicada ao IGVS de acordo ao establecido nos protocolos asinados coas
compaiias aseguradoras para que proceda a activar as coberturas de seguro vixentes. Esta comunicacién debera estar
acompanada dun certificado municipal de cumprimento dos requisitos esixidos.

Artigo 20.-Condicions basicas do contrato de arrendamento.

1. Seran requisitos e condicidns necesarias que deberan de constar de modo expreso nos contratos que se subscriban
ao amparo do Programa de Vivendas Baleiras, as seguintes:

a) A vivenda debera destinarse a domicilio habitual e permanente da arrendataria e de todos os componentes da sua
unidade familiar ou de convivencia, durante toda a vixencia do contrato.

b) Non ter relacions de parentesco en primeiro ou segundo grado de consanguinidade ou afinidade coa arrendadora.
Ou, no seu caso, hon ser socio ou participe da persoa xuridica que actia como arrendadora.

c) A arrendataria, agas por causa de forza maior, debera ocupar a vivenda no prazo dun mes desde a data de efectos
do contrato de arrendamento.

d) A arrendataria non podera ceder nin subarrendar, total ou parcialmente, a vivenda.

e) O contrato de arrendamento tera unha duracion inicial dun ano, e se prorrogara obrigatoriamente por periodos anuais
ata acadar unha duracion de tres anos, agas que a arrendataria manifeste a arrendadora, e ao Concello, con 45 dias de
antelaciéon, como minimo, & data de terminacion do contrato ou de calquera das suas prorrogas, a sua vontade de non
renovalo.

f) A renda pactada non podera ser superior a taxada polo Concello, e podera ser actualizada anualmente aplicando a
variacién porcentual do indice Xeral Nacional do Sistema de indices de Prezos de Consumo (IPC), de acordo co establecido
no artigo18 da Lei de Arrendamentos Urbanos.

g) A renda debera aboarse en pagos mensuais anticipados, dentro dos dez primeiros dias de cada mes, na conta que
se designe ao efecto.

h) Os gastos xerais para o0 adecuado sostemento do inmoble, servizos, tributos, cargas e responsabilidades, seran a
cargo da arrendadora, incluindo neste concepto o pagamento das cotas da Comunidade de Propietarios, asi como o importe
do Imposto de Bens Inmobles (IBI).

i) Os pagos dos subministros da vivenda, incluida a recollida de lixo, seradn a cargo da arrendataria.

j) A prohibicién da percepcion de sobreprezos ou cantidades distintas a renda do aluguer pactada no contrato de
arrendamento

k) A arrendataria debera cumprir os deberes impostos pola Lei de Arrendamentos Urbanos, en especial, os relativos ao
uso e conservacion da vivenda; asi como respectar e observar as normas esenciais de convivencia e os estatutos e normas
de réxime interno da Comunidade de Propietarios.

I) As obras de reparacion necesarias para a conservacion da vivenda seran a cargo da arrendadora, agas as pequenas
reparacions derivadas do desgaste polo uso ordinario da vivenda que seran a cargo da arrendataria.

2. Seran causas de resolucion do contrato o incumprimento das obrigas establecidas no apartado 1 anterior, respon-
sabilidade da arrendataria. En todo caso, no contrato de arrendamento deberan constar de modo expreso as seguintes
causas de resolucion:

a) A falta de ocupacioén da vivenda no prazo dun mes desde a data de efectos do contrato de arrendamento.
b) O incumprimento da obriga do pago da renda no prazo e forma segundo o establecido no apartado anterior.
c) Causar graves desperfectos na vivenda ou incumprir as normas esenciais de convivencia.

d) A non realizacién pola arrendadora das reparaciéns necesarias para conservar a vivenda en condicions de habitabi-
lidade e de servir para o uso que se destina.

3. A solicitude de resoluciéon anticipada do contrato de arrendamento debera ser comunicada & persoa propietaria e ao
Concello, como minimo, con dous meses de antelacion.

Artigo 21.-Incidencias na vivenda ou no pagamento da renda.

1. Incidencias no pagamento da renda: calquera incidencia co pagamento da renda debera ser comunicada inmediata-
mente, pola persoa propietaria, 8 compania de seguros de impago de rendas e ao Concello.

2. Sinistros na vivenda: a persoa inquilina, ou a propietaria, comunicaran & compania de riscos no fogar calquera inciden-
cia producida na vivenda. No caso de que as incidencias producidas puideran suporier a necesidade de baixa temporal da vi-
venda, pola gravidade das mesmas, tamén daran comunicacion ao Concello, para que se poidan avaliar as medidas a adoptar.

Artigo 22.-Finalizacién da relacién arrendaticia.

Unha vez rematada a relacién arrendaticia xa sexa polo cumprimento do prazo maximo establecido ou por calquera
outra causa, o Concello dara comunicacién ao IGVS de acordo ao establecido no protocolo de actuacién.

Artigo 23.-Comunicacion ao IGVS das altas e baixas das vivendas e dos contratos de arrendamento.

0 IGVS e as compaiiias aseguradoras redactaran un protocolo de actuacién para a comunicacion das altas e baixas das
vivendas e dos contratos de arrendamento, 4s que deberan adaptarse as comunicaciéons do Concello.

No citado protocolo estableceranse os prazos de comunicacion das altas, baixas e prérrogas, os formatos dos arquivos
e calquera outra cuestion necesaria para facilitar a xestién do programa.

Artigo 24.-Comprobacion e seguimento.

1. Nos diferentes procedementos previstos neste acordo o Concello podera requirir s persoas interesadas canta
documentacion e informacion estime conveniente para valorar o cumprimento dos requisitos e demais circunstancias rele-
vantes para a resolucion do correspondente expediente. En todo caso, a resolucion sera denegatoria cando se comprobe
a falsidade ou ocultacion dos datos esixidos.

2. Asi mesmo, as solicitantes poderan aportar canta documentacién complementaria estimen pertinente para acreditar
o cumprimento dos requisitos esixidos en cada caso.

3. Para a comprobacion e seguimento do mantemento dos requisitos e cumprimento das obrigas derivadas da incor-
poracién ao programa, da posta a disposicion das vivendas e da relacion arrendaticia, o Concello podera realizar t6dalas
actuacions de comprobacion e inspeccion que estime oportunas conducentes ao dito fin.

4. As persoas titulares das vivendas e as unidades convivencia tefen a obriga de facilitar dita labor de comprobacion e
inspeccion, permitindo a entrada na vivenda aos axentes das aseguradoras contratadas polo IGVS para o desenvolvemento
do Programa de Vivendas Baleiras, cando o caso asi o requira.

Vedra, 13 de febreiro de 2017.
O alcalde
Asdo.: Carlos Martinez Carrillo
2017/1190

